
Vat jou goed en trek...

Maandag 12 Junie 2023 trek ek vir die laaste keer die voordeur van Apie le Rouxlaan
5, Edleen toe, sluit dit en die veiligheidshek, en ry weg met die laaste vrag goed uit die
pastorie waar ek 38 jaar lank gebly het.

Die oppak en ontruiming van die pastorie was ’'n lang en moeisame proses. Ek het einde Maart
emeritaat aanvaar, my afskeidspreek was op 23 April, en ek het by die kerkraad die vergunning
gekry om teen middel Mei die pastorie te ontruim. Elke keer as die skriba gevra het wanneer
ek die sleutels sou oorhandig, moes ek pleit vir nog 'n bietjie tyd, en uiteindelik het twee
weke ses weke geword. Die proses van oppak en ontruim was beide ontsettend tydrowend en
ongelooflik moeilik: tydrowend, want ek het nie besef hoe baie 'n mens in 38 jaar kan opgaar
nie; moeilik, want ek was nie voorbereid op hoe emosioneel uitputtend dit sou wees om te
besluit wat om te hou en wat om weg te gooi nie.

Anders as ander emeriti wat trek van ’'n vol pastorie na 'n dalk kleiner maar tog leé aftreeplekkie,
het ek getrek van een vol huis na nog ’n vol huis, my vrou Karin se huis in Benoni waarin sy al
vir 37 jaar bly. Ons het lank besin oor wat sou kon saam en wat nie. Uiteindelik is net 'n mooi
kas wat in die voorportaal gestaan het, 'n TV-kabinet, en my lessenaar en kantoorstoel saam.
Die res van die meubels is 6f na my kinders, 6f na 'n goeie huis by familie en vriende. Die
meubels was egter nie my probleem nie. Die inhoud van die kaste en laaie in die pastorie was
wel. En daar is baie kaste en baie laaie in daardie betrokke pastorie.

Om hulle leeg te kry, was iets wat ek op my eie moes doen. Net ek kon besluit wat ingepak
word en wat in 'n swart sak beland. So het ek dag vir dag van Benoni na Kempton gery, goed
gesorteer, 'n vrag hougoed in die motor gelaai en in Benoni gaan aflaai. Ek het dan die proses
herhaal, maar kon myself nie sover kry om meer as twee sulke ritte in 'n dag te maak nie. Ek
het aanvanklik gedink dis van pure slegtigheid, maar toe besef ek dat ek emosioneel net nie
opgewasse was om meer uitsorteer- en weggooiwerk op ’'n dag te doen nie.

Maar toe is die pastorie uiteindelik heeltemal leeg. Ek stap vir oulaas deur die leé vertrekke
en my gedagtes loop ver en wyd. Hier, in die sitkamer, het die Libanese man wie se kind in
'n fietsongeluk oorlede is, op sy knieé geval en my bene omhels toe ek sé dat sy Katolieke
priester natuurlik die roudiens in ons kerkgebou kon lei.

Ek kyk na die plek waar die groen bank in die studeerkamer gestaan het — die bank waarop
oom Sarel, kort voor sy aftrede, vir my kom vra het of ek kan help, want hy en tannie Carol
moét trou. Terwyl ek nog na borrels hap, bars hy uit van die lag en sé dat hulle moet trou omdat
hy haar graag op sy mediese fonds wil kry voor hy aftree.

Ek het geweet die leé hoofslaapkamer gaan my die meeste ruk. Dis waar my eggenote, Hanlie,
amper 12 jaar gelede oorlede is. Oor dié vioer het ek haar in ’n tiksterstoeltjie toilet toe gestoot
toe die kanker haar rugmurg aangetas het en sy in 'n oogwink nie meer kon loop nie. Daar het
sy gelé toe die piepgeluide van die EKG-masijien al hoe stadiger geword het, tot dit net een
lang pieeeep was. Deur daardie deur is sy op die trollie, toegedraai in 'n pers Martins-kombers.

Die kamers is leeg van meubels en goeters, maar o, so propvol herinneringe. Ek kry die
woorde van Koos Doep se Gebed net nie uit my kop uit nie: Elke dag is 'n gedagte, elke kamer
net gehuur, elke aardse droom van rykdom en roem net 'n skadu teen die muur...

Ds Etienne Fourie (Emeritus)

Lief en leed
Die volgende predikante verjaar tot 14 Julie, en word hartlik geluk gewens:

Saterdag 8 Julie: Ds GJ (Geo) Smit (62) (Potchefstroom-Suid)
Maandag 10 Julie: Dr DJC (Daan) van Wyk (57) (Ebenhaézer)
Dinsdag 11 Julie: Ds TL (Theuns) Botha (66) (emeritus)
Woensdag 12 Julie:  Prof JA (Jimmie) Loader (78) (buiteland/emeritus) en
ds A (Anna-Marie) Kloppers (54) (Rustenburg Jac van Belkum)
o Donderdag 13 Julie: Ds JHH (Jakkie) Jacobs (81) (emeritus)

O O O O

Gemeentes en bediening

Enige saak wat volgens die Kerkorde onder die aandag van die Moderamen gebring moet
word, moet mev Karen Breedt (karen@nhk.co.za) asseblief teen 10 Julie bereik vir 21
Julie se Moderamenvergadering. Geen laat sake sal in die agenda opgeneem word nie.

Gemeente Lichtenburg het Saterdag 27 Mei vanjaar &%
hul jaarlikse Oesfees gehou. Die gaskunstenaar was A
Ray Dylan. Dit was ’'n lieflike dag met genoeg eet- en §
drinkgoed. 'n Veiling met besonderse items het onder
andere 'n getekende Springboktrui van 2008 en twee S
kitare geteken deur Ray Dylan ingesluit. Die hele g
gemeente was betrokke by die reélings —’'n wonderlike
samewerkingsgeleentheid. Hulle is dankbaar vir
die bekwame leiding van die Feesvoorsitter Dave
Oosthuizen en sy vrou, Hanelie, in samewerking met

die bekwame mev Annatjie Senekal. Alhoewel dit harde werk was, sien hulle reeds uit na
die volgende Oesfees! Op die foto is mev Senekal links en Ray Dylan tweede van regs,
saam met Dave en Hanelie Oosthuizen.

Die NHKA het’n vakature vir'n Ouditklerk by die Sinodale Dienssentrum se Ouditafdeling
in Pretoria.

Posvereistes

Matriek.

Verdere kwalifikasie of opleiding sal 'n aanbeveling wees.

Kennis van SAGE One en/of Pastel sal 'n groot aanbeveling wees.
Rekenaarvaardig in ten minste Microsoft Office.

Ten volle tweetalig.

Geldige rybewys.

Vermoé om finansiéle state op te stel en te interpreteer.

O O 0O O O O O

Vaardighede

o Pligsgetrouheid.

o Vermoé om as lid van 'n span te funksioneer.

o Goeie kommunikasie- en organisasievaardighede.

Onderhandelbare salaris met normale diensvoorwaardes. Die sluitingsdatum vir aan-
soeke is 31 Julie 2023. Aansoeke met CV moet gerig word aan mev AW Short, Posbus
2368, Pretoria 0001; of e-pos annelie@nhk.co.za. Navrae: 012 322 8885.

Gemeente Philadelphia het 'n vakature vir ’'n terreinbestuurder. Belangstellendes kan 'n
e-pos stuur aan dr Sanrie de Beer by nhkphiladelphia@gmail.com.

Werkruimte vir voltydse bediening: Gemeente Weltevreden. Gemeente Weltevreden
in die ring van Roodepoort beskik oor 'n vakante werkruimte vir 'n voltydse predikant. Die
traktement en ander voordele geld volgens die aanbevole skale van die Kerk. Aangesien die
gemeente vir toekomstige volhoubaarheid in ’'n jong predikant wil belé, sal voorkeur verleen
word aan predikante met 10 jaar of minder diens. Predikante wat belangstel om na die

gemeente beroep te word, kan ’n verkorte CV stuur aan beide die skriba, ouderling Danie
Jansen van Rensburg, by dokdanie@vrnet.co.za, en die viseskriba, ouderling Nelius
Tolmay, by neliust@me.com voor 28 Julie 2023. Die kerkraad wil graag die beroep van 'n
volgende predikant voor 31 Augustus 2023 afhandel. Die kerkraad is nie verplig om een
van die aansoekers te beroep nie en behou die reg voor om die lys van kandidate na die
sluitingsdatum te verklein of te vergroot, en mag selfs ander kandidate nader.

Die Erfenisstigting en die Voortrekkermonument beplan die eerste Leer om te
Konserveer-dag in samewerking met die SP Engelbrecht-museum van die NHKA. Wil
jy help om self 'n ossewa te bewaar? Dan is hierdie die ideale geleentheid om deel te
neem. Leer meer oor praktiese hout- en metaalkonservering tydens hierdie werkwinkel.
Alle materiaal sal voorsien word, asook ’'n ligte ete. Wees deel van hierdie opwindende
geleentheid om te leer, te bewaar en spore te los. Nooi of borg 'n kind/jongmens om te kom
leer en te help. Prof Erik Holm gaan ook daar wees, en sy boek Die ossewa en sy spore
gaan te koop wees. Dit is 'n unieke aktiwiteit waar ons almal skouer aan die wiel kan sit.
Kom in vuilwordklere!

Saterdag 5 Augustus 2023 om 08:30 vir 09:00
SP Engelbrecht-museum, Eloffsdal
Mansfieldlaan 624, ingang Eloffstraat, Hek 4
R220 per persoon

RSVP teen 25 Julie 2023

Daar is slegs vir 25 persone plek. Vir meer inligting of om nou al jou plek te bespreek, kontak
Monique Lubbe by monique@kultuurtuiste.org.za, skakel ons by 012 326 6770, of kontak
ds Carel Johann de Bruin by 082 733 3951 of careljohann@gmail.com vir meer inligting.

Die Museum wil graag 'n losstaande kapstok hé, en benodig ook ’n borg vir 'n nuwe
geraamde plakkaat oor geestelike leiers tydens die Groot Trek. Kontak ds De Bruin by
082 733 3951 of careljohann@gmail.com as jy kan help.

'n Gedig

'n Huis vol stilte

onthou hoe dit kon gewees het
— BREYTEN BREYTENBACH

Later sluip skadu’s oor die vloer;
jare se donker skuif versigtig

oor gedagtes soos oor dooie blare,
oor sinne verstrooi op papiere —
oorskiet wat uitgebesem word.
Stiltes skuifel blinderig

in koue kamers rond

met koppe yl en grys.

Ons kou aan harde woorde
ongemaklik, soos met valstande.
(Ek hou voorlopig nou my mond
om so die stiltes te bewaar.)

Pyn se plooie laat

al ons gelaatstrekke soek raak.

Saam leer ons liefkry:
die stilte en die donker.

Cas Vos
(Uit: Die afdruk van ons hande, 2007)

Vergaderings

Dinsdag 11 Julie: TOIBO Dagbestuur
Donderdag 13 Julie: Rata Finkom
Toerusting

& Qe ANIOITNUANAEIIKSEIgESPIEKKEVIT
HIedikanicivijienigemeenies

SPUIER023I0MIUZ:001ENY:00,

hitps;//us02web.zoom.us/|/9427689935?pwd=d3d3KINIcDUOQIpIZCt{SS9ZSFY4dz09

Ouderlinge kan gerus die Hervormde Teologiese Kollege (HTK) se webtuiste besoek.
Gaan na https://hervormdeteologie.co.za/louderlinge/ vir inligting oor gevorderde
toerusting vir ouderlinge. Tans verskyn daar reeds YouTube-skakels, PowerPoint-
aanbiedings en Word-dokumente van Module | — Die fasilitering van ’'n erediens (ds
Hannes van der Merwe); Module || — Hoe berei predikante preke voor (dr Gerhard Nel);
en Module Il — Die aanbied van 'n preek (prof Yolanda Dreyer). Prof Stephan de Beer se
aanbieding van 29 Mei, Hoe om jou gemeenskap beter te verstaan, is ook daar beskikbaar.
Laasgenoemde kan ook direk by https://lyoutu.be/TnQNNDxzmP4 afgelaai word.

— .\

vir ouderllnge Gevorderde toerustlng in pastorale vaardighede
Module II'= Die kuns van goele gesprekvoering

>

3‘\ — e,
N=Fcel|_ 31 Julie 2023 om 19:00 (Zoom)

N

https;//us02web.zoom. Us/|/9427689935?pwd d3d3KlNchU001pIZCt|SS9ZSFY4dzO9
Meeting ID: 942 768 9935 & ;

BESPREEK NOU vir Knowledge Emporium
se twee dae lange Kerkreg-seminaar by
Irene Country Lodge in Pretoria,
aangebied deur ervare prokureurs en
c:dvokcx’re

Onderwerpe:

Egskeiding
Godsdiens in skole
Vryheid van spraak
Huishoudelike geweld
Hof-inmenging in

Ei
kerkbesluite

Wamew M ﬂfuwv [atr
Lewende testamente

KERK REG SEMINAAR

Sekwestrasie

EMPORIUM |

BESPREKINGS: Liesl 076 694 3135 OF E-POS: bookings@cubefirst.com

Akademia se eerste jaarlikse Teologie- en Filosofie-konferensie vind van Donderdag
13 tot Saterdag 15 Julie 2023 plaas, daagliks van 08:00 tot 21:00, by Koningprotea en
Hemingways, Leriba, Endstraat 245, Clubview, Centurion. Rig navrae aan dr Daniél Maritz
by danielm@akademia.ac.za.

Kerkargief-konferensie: Woensdag 23 Augustus 2023

NGK Vrystaat in Bloemfontein

Oor enkele van ons kerkfamilie se mees historiese dokumente
Ouditorium van Oorlogsmuseum in Bloemfontein

R250 per persoon

Met proff Erik de Boer, Dolf Britz, Johann Rossouw en Lindi Koorts

Drr Jurie van Wyk, Gideon van der Watt, Francois Smith en ds Jan Lubbe
Registreer by Helena Smit 051 406 6725 / argief@ngkvs.co.za

Navrae: Ds Jan Lubbe 082 784 9362 / janlubbe1964@gmail.com

Studentesake

Studentebehuising. Gemeente Stellenbosch kan veilige behuising op die kerkterrein
en op die kampus aan studente verskaf. Dit bestaan uit 6f enkelkamers met gedeelde
fasiliteite, 6f eenmenswoonstelle. Skakel dr Chris le Roux by 079 495 3239 of stuur 'n e-pos
na stellenbosch@nhk.co.za vir meer inligting.

Studentebehuising. Gemeente Philadelphia verskaf aan studente veilige behuising by
Fleur de Lis op die kerkterrein. Dit bestaan uit enkelkamers met gedeelde fasiliteite. Die
behuising is binne stapafstand van die kampus en winkelsentrums. Skakel dr Sanrie de
Beer by 083 226 1866 of stuur 'n e-pos na nhkphiladelphia@gmail.com vir meer inligting.

Barmhartigheid

Belfast Rusoord bied onder meer 24-uur mediese versorging, CCTV, 24-uur-
toegangsbeheer, drie gebalanseerde maaltye per dag, en aktiwiteite vir elkeen. Daar is
fasiliteite vir semiversorging, verswakte bejaardes, en woonstelle vir selfversorging. Kontak
Riana de Villiers by 013 253 31211 / 063 663 7449 / manager@belfastrusoord.co.za vir
meer inligting en tariewe.

Athalia Uitreik in Bloemfontein bied verblyf vir en versorging van bejaardes en persone
met gestremdhede. Daar is enkel- en deelkamergeriewe in 'n huislike atmosfeer, verblyf
met drie etes ingesluit, verblyf sonder versorging, en 24-uur-versorging. Navrae: 079 826
6363 /084 023 0315/ 051 522 6089 / navrae@athalia.co.za / www.athalia.co.za.

Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev Vicky
Muller by 012 386 5310.

Ons Tuis (Andries Marié Oosthuizen) in Parys het plek beskikbaar in die tehuise vir
versorging van verswakte bejaardes teen R9 760 per maand. 'n Volledige versorgingsfasiliteit
sluit in 24-uur-versorging, drie maaltye per dag en sekuriteit. Behuisingsfasiliteite teen
R5 990 per maand is ook beskikbaar op dieselfde perseel; dit sluit drie etes en weeklikse
wasgoed en skoonmaak van kamers in asook gratis deelname aan sosiale programme. Vir
meer besonderhede, skakel matrone Teresa Broodryk by 056 811 2185.

Seniordal-aftreeoord is die eiendom van die NHKA se Gemeente Pretoria en spesialiseer
in lewensregverkope en verhuring aan selfversorgende persone ouer as 55 jaar. Die
oord is geleé in die veilige omgewing van Rietondale in Pretoria. Seniordal beskik oor
24-uur-veiligheidsdienste en toegangsbeheer, en bestaan uit enkel-, eenslaapkamer-,
172-slaapkamer- en tweeslaapkamerwoonstelle. Kontak Salomie Stolz by 012 329 4318 /
083 308 0520 vir meer inligting en pryse.

Fondsinsamelings

¢ Gemeente Hartebeestpoort (Brits): Bergfietswedren 5 Augustus
Keuse van 3 afstande: 36 km, 91 km,156 km
Plek: Brits-vliegveld
Tyd: Begin om 07:00
Aanlyn inskrywings kan gedoen word
Tydhouers van buite af en kontantpryse
Navrae:
Ds Corlien van der Merwe 083 654 8154
Eliska by Hartebeestpoort-kerkkantoor 012 252 4315
Michiel Ras 072 605 1393
Mias van der Merwe 083 320 2466
Webwerf vir meer inligting en inskrywings:
https://bosveldmtb.nhkhartebeestpoort.org.za/
Ook onder “Bike Hub”
Of soek op webwerf vir “Bosveldmtb”

Ondersteun Rata Maatskaplike Dienste se Gholfdag op Dinsdag 22 Augustus 2023 ten
bate van kinderbeskerming.

o Pryse vir ons dapper spelers — erkenning word aan alle donateurs op ons webblad
gegee.

o  Skryf’'n spanin.

o Borg 'n putjie.

o Borg’'nsorgpakkie vir kinders of vir babas wat verwyder word uit haglike omstandighede
en tydelik in veilige bewaring geplaas word.

Rata Maatskaplike Dienste is gebore uit die NHKA en werk deur die jare onverpoos voort om
kinders uit moeilike omstandighede te red en aan hulle die nodige beskerming en statutére
dienste te bied, asook om die moeisame pad na heelwording saam met hulle te stap. Die
koste daarvan beloop ongeveer R10 000 per jaar per kind. Rata help elke jaar meer as
1000 kinders wat in omstandighede van mishandeling, verwaarlosing en selfs situasies van
kinderhandel vasgevang is.

Stuur 'n WhatsApp na 064 437 5997 met die woord Gholfdag en u naam vir meer inligting.

e Daaris’n geleentheid vir 'n gemeente of individu om by die nuwe Centurion Boeremark
op Saterdae pannekoek en/of jaffles te verkoop. 'n Stalletjie kos R250 per Saterdag.
Deposito R250 eenmalig en sertifikaat van Tshwane vir kosverkope eenmalig R920. Kontak
Christo Potgieter by 072 737 3644.

o Oornagdfasiliteite: Seniordal. Seniordal beskik oor oornagfasiliteite vir persone wat
vergaderings of kongresse moet bywoon, of wat dokters moet besoek, of verblyf benodig
vir familie van persone wat in die hospitaal is. Daar is veilige parkering en 24-uur-sekuriteit.
Vir navrae oor tariewe en vir besprekings, kontak Salomie Stolz gedurende kantoorure
08:00-12:00 by 012 329 4318, of na ure by 083 308 0520.

Betaalde advertensies in hierdie nuusbrief

Advertensies waarvan ’'n private individu of instansie die begunstigde is, of waarin ’n
gemeente ’'n projek prominent wil bekendstel, kan in hierdie nuusbrief geplaas word.
(Tekskennisgewings van gemeentes is gratis.) Indien 'n jpg-weergawe van die advertensie
voorsien word, moet dit 15,5 cm breed x 6,5 cm hoog wees, resolusie 1878 x 815 pixels,
150-300 dpi.

Stuur die voorgestelde teks van nie meer nie as 75 woorde met of sonder eenvoudige
grafika of 'n foto saam met die bewys van betaling aan mev Tessa Oppermann, per e-pos na
produksie@nhk.co.za. GEEN advertensie sal geplaas word sonder die betalingsbewys nie.

Die teks en bewys van betaling moet mev Oppermann bereik teen 16:00 op die Maandag
voor die betrokke uitgawe se verskyning. Blitspos word normaalweg die Woensdagoggend
afgehandel en teen die middag op die webblad gelaai. Indien die plasing meer as een keer
moet geskied, moet aangedui word op watter datums dit moet verskyn, met betaling vooruit vir
al die beoogde plasings.

Die koste is R250 per plasing (BTW ingesluit). Die verskuldigde bedrag moet uitgemaak
word aan die Raad van Finansies, ABSA tjekrekening nommer 020-000-287, takkode 632-005,
verwysing: u naam + Blitspos. Neem kennis dat die redaksie in uitsonderlike gevalle
mag besluit om ’'n advertensie nie te plaas nie en die adverteerder se geld terug te
betaal.

’n Naggebed

Na elke nag kom daar 'n nuwe dag,
ongeag hoe donker en koud dit nou is.
Daarom sal ek rus in u genade,
veilig in u arms, onbevrees.

Vir elke smartlike ervaring is daar genesing,
ongeag hoe leeg en gebroke ek nou voel.
Daarom, my Vader, sal ek skuil by U,
gekoester, gelief, warm en stil.

Amen.

